
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS

01 Nr. 0106/01-2284/2022
Datë.07.02.2022
PROCESVERBAL

Nga mbledhja  e parë e Rregullt e Kuvendit të Komunës së Gjakovës për vitin 2022 e mbajtur me dt.07.02.2022, me fillim në orën 10.00, në sallën e Kuvendit të Komunës në objektin e ish bankosit rruga UÇK Gjakovë.

Mbledhjen e kryesoi : znj. Arbënesha Kuqi , Kryesuese e Kuvendit të Komunës së Gjakovës  .
Në mbledhje marrin pjesë 34 anëtarë të Kuvendit të Komunës: z. Agustin Shala z. Nik Hiseni, znj, Albina Sadrija, z. Him Zeqa, znj. Teuta Pallaska Milla, z. Valon Pnishi, z. Shpend Bajrami, znj. Ermira Mehmeti, znj.Albulena Zuka, z. Besim Kadrija, z. Hekuran Hoxha, z. Ngadhnjim Dana, znj. Mimoza Shala, z. Ali Tafarshiku, z. Mustafa Domi, z. Agon Dobruna, z. Kreshnik Alijaj,  znj. Diana Qarkaxhija,  znj, Shqipe Fejza, z. Ledian Rexha znj. Arbnesha Kuqi, z.Bashkim Gashaj, z. Labehat Sadrija, z. Liridon Dula, znj. Lirianda Dahsyla, z.Teki Shala, z.Nexhdet Morina, znj.Saranda Hoda, znj.Besarta Lekaj, z. Besim Ndau, z. Robert Marjakaj, znj. Lerena Kameraj, znj. Krenare Bushaj, z. Fazli Hoxha.  
Mungon :  z. Ermal Kusari me arsye !
Të pranishëm të tjerë: Kryetari i Komunës, Nënkryetari, Drejtor të Drejtorive Komunale, përfaqësues të Mediave të OJQ-ve, të OSBE, qytetar të Komunës së Gjakovës, zyrtarët për informim, zyrtarë të tjerë Komunal.
Kryesuesja: -I nderuara Kryetar i Komunës  z. Ardian Gjini, të nderuar anëtarë të pranishëm të Kuvendit të Komunës, Të nderuar Drejtor të drejtorive Komunale, Nënkryetar i Komunës, përfaqësues të Mediave, të OSBE, Zyrtar Komunal  të nderuar të pranishëm.
Sot e kemi mbledhjen e parë të Rregullt të Kuvendit të Komunës për vitin 2022 , Materialin dhe ftesën për këtë mbledhje ju kemi shpërndarë sipas afateve të parapara ligjore. Të papranishëm janë 34 anëtarë meqenëse ekziston Koriumi po fillojmë me mbledhjen. 
Rendin e ditës  së bashku me ftesën dhe me materialin e  mbledhjes e keni marrë me kohë sipas afateve te rregullta ligjore, ndaj e hapi diskutimin a ka dikush ndonjë diskutim sa i përket rendit te ditës për ketë mbledhje.  
Meqenëse se nuk ka diskutime  e qes ne votim rendin e ditës sipas ftesës qe e keni marr : Kush është Pro, Kundër , Abstenim ,Nga anëtarët e pranishëm te Kuvendit Unanimisht u votua pro rendit te ditës . 

Pas votimit te bere  u miratua Ky : 

RENDI I  DITËS

1.  Shqyrtimi i Procesverbaleve nga Mbledhja Inauguruese e mbajtur me dt. 06.12.2021, e mbledhjes së Jashtëzakonshme e mbajtur me dt.10.12.2021 e mbledhjes së jashtëzakonshme të mbajtur me dt. 21.12.2021dhe e mbledhjes së Jashtëzakonshëm e mbajtur me dt. 14.01.2022.

2. Pyetje për Ekzekutivin nga anëtarët e Kuvendit .

3. Shqyrtimi i Draft Planit të Punës së Kuvendit për vitin 2022 .
4. Themelimi i Komitetit për Komunitete i Kuvendit të Komunës së Gjakovës .

5. Raporti i Kryetarit mbi gjendjen ekonomiko-financiare dhe  zbatimi i planeve Investuese në Komunën e Gjakovës për vitin 2021 .

6. Shqyrtimi i progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal . 

7. Informatë e Kryetarit mbi Planin e Punës së Ekzekutivit për vitin 2022.

8. Propozim Vendimi për Themelimin e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale .

9. Propozim Vendimi për Themelimin e Komisionit vlerësues për vazhdimin e procedurave për dhënien në shfrytëzim afatgjatë të Pronës së Paluajtshme Komunale .

10. Propozim Vendimi për dhënien në shfrytëzim afatshkurtër të Pronës së Paluajtshme Komunale- Parkingu .

11. Propozim Vendimi për Themelimin e Komisionit vlerësues për dhënien në shfrytëzim të Pronës së Paluajtshme Komunale- Parkingu .

12. Kërkesa e DUMM-së për Shfrytëzimin – Servitutin në pronën Publike me karakter Rrugë Publike, për Zhvendosjen dhe Zgjerimin e rrjetit elektro energjetik të tensionit të mesëm .

13. Kërkesë për dhënien në shfrytëzim të  pjesëve të pronës Publike për vendosjen e trafo stacioneve dhe stabilimenteve shpërndarëse të rrjetit elektro energjetik të tensionit të mesëm dhe të ultë .

14. Shqyrtimi i kërkesë për Pezullimin e taksës për pije alkoolike për vitin 2022 në Komunën e Gjakovës
15. Themelimi i Komisionit Komunal të aksionarëve për Ndërmarrjen Publike Komunale KRM “Çabrati “ SH. A Gjakovë.

16. Themelimi i Komisionit Komunal të aksionarëve për Ndërmarrjen Publike Komunale “Stacioni i Autobusëve” SH. A Gjakovë.

17.  Themelimi i Komisionit Komunal të aksionarëve për Ndërmarrjen Publike Komunale “Ngrohtorja e Qytetit”  SH. A. Gjakovë.

1.Pika e par e rendit të ditës: Shqyrtimi i Procesverbaleve nga Mbledhja Inauguruese e mbajtur me dt. 06.12.2021, e mbledhjes së Jashtëzakonshme e mbajtur me dt.10.12.2021 e mbledhjes së jashtëzakonshme të mbajtur me dt. 21.12.2021dhe e mbledhjes së Jashtëzakonshëm e mbajtur me dt. 14.01.2022.

Kryesuesja: A ka dikush ndonjë vërejtje sa i përket Procesverbaleve nga mbledhjet e kaluara,  nga Mbledhja Inauguruese e mbajtur me dt. 06.12.2021, e mbledhjes së Jashtëzakonshme e mbajtur me dt.10.12.2021 e mbledhjes së jashtëzakonshme të mbajtur me dt. 21.12.2021dhe e mbledhjes së Jashtëzakonshëm e mbajtur me dt. 14.01.2022. Andaj hapi diskutimin nëse keni ndonjë vërejtje ose sugjerim sa i përket këtyre  procesverbaleve 
z. Teki Shala:  Unë kam një vërejte  rreth procesverbalit të datës 21.12.2021 kur është diskutua  për çështjen e buxhetit ku në fjalinë time mungon kërkesa që e kamë lexua këtu në Kuvend andaj kërkoj që të pasqyrohet edhe kërkesa ime në procesverbal.
Kryesuesja: Meqenëse nuk ka diskutime të tjera i qes në votim me kërkesën për plotësim të z. Teki Shala Miratimin e Procesverbaleve nga Mbledhja Inauguruese e mbajtur me dt. 06.12.2021, e mbledhjes së Jashtëzakonshme e mbajtur me dt.10.12.2021 e mbledhjes së jashtëzakonshme të mbajtur me dt. 21.12.2021dhe e mbledhjes së Jashtëzakonshëm e mbajtur me dt. 14.01.2022
Kush është për , Kundër , abstenim . Nga anëtarët  e pranishëm të Kuvendit unanimisht u votua pro miratimit të Procesverbaleve të lartcekur .
2. Pika e dytë e rendit të ditës : Pyetje për Ekzekutivin nga anëtarët e Kuvendit
Kryesuesja: Për këtë pikë të renditë të ditës e kemi Pyetje për ekzekutivin kërkoj nga ju të nderuar anëtar të Kuvendit ta respektoni rregulloren e punës dhe të na kurseni në kohë meqenëse kemi shumë pika të rendit të ditës që duhet të shqyrtohen në këtë mbledhje . 
E hapi diskutimin për këtë pikë të rendit të ditës 

znj. Diana Qarkagjija: Unë kamë pyetje për Drejtoreshën e Arsimit lidhur me konkurset në këtë drejtori ku në shkollën në Fshatin Shqiponjë njëra nga kandidatët që ka marrë më së shumti pikë në atë klasë ka qenë monitorues i ati i ti që po ashtu është drejtor i një shkolla, gjatë fushatës kundër Bullizmit vërehet se në një gosti janë gostitë pjesëtarët e polici bashkë me drejtorin  me alkohol në shkollë që shihet edhe në foto, tjetër pyetje për Gjimnazin Hajdar Dushi ku sipas udhëzimit 05/2021 të gjithë kandidatet që nuk i kanë 300 kredi automatikisht me përfundim të  vitit konkursi duhet të hapet por kjo nuk ka ndodhë për orët e gjuhës Frenge , si dhe në këtë udhëzim theksohet se kjo vlen vetëm për një vit ndërsa në këtë shkollë vazhdojnë mësimdhënësit me nga 180 kredi e mbesin jashtë mësimdhënës që janë me përgatitje adekuate. Kamë një pyetje për kryetarin lidhur me drejtoreshën e çerdhes Ganimete Terbeshi pse i është bërë vlerësimi i drejtoreshës ku ju keni përgatitur një gjë asgjë të mirë dhe aspak etike, sepse kontributi i sajë shumë vjeçare është shumë i madhe dhe drejtoresha e DKA-së i ka shkua në zyre dhe i ka dhënë se më mirë jep dorëheqje sepse është një skenar tjetër mbrapa ku dhe ka dorëzuar ankesë gjithashtu keni pranuar edhe një peticion nga prindërit si dhe ajo e ka pasur një vendim që të i vazhdohet mandati deri në zgjedhjen e drejtorit, si dhe pse nuk i janë shpërndarë orët e artit figurativ punëtorëve që nuk e kanë normën e plotë por është punësuar djali i UD të drejtoreshës së çerdhes . 
znj. Shqipe Fejza:  Kemi kërkesë nga disa qytetarë për ndriçim ku pjesa tek kafëteritë  nga rruga Uashingtoni në çarshinë e vogël nuk ka ndriçim publik si dhe në rrugën Ali Hasi si dhe në Rrugën Fehmi Agani ku janë të thyer shumica e poqave dhe janë jofunksional, kur do të rregullohen sepse komuna ka kontratë për mirëmbajtjen e ndriçimit publik , në bashkësinë e parë lokale nuk ka ndriçim edhe në rrugët tjera, rruga Ylber Hoxha nuk ka ndriçim publik në bashkësinë e 10 lokale rruga Mark Malota në bashkësinë e parë lokale nuk ka trotuare fare ku edhe Qendra e  hendikos ndodhet në rrugën Sadik Pozhegu që edhe këtu nuk ka trotuare , gjithashtu qytetarët nga kjo bashkësi  kanë kërkuar nga ju kryetar që keni premtuar se do ta trajtoni problemin me qenët endacak si dhe për memorialin që i kushtohet martirëve të familjes Vejsa  nuk ka ndriçim kërkojmë që datat 1 dhe 2 prill mos ta gjejnë në këtë gjendje si dhe nuk ka ndriçim në rrugën Mic Sokoli.
z. Agustin Shala: Unë kam një pyetje për drejtoreshën e arsimit për çështjen e transportit të nxënësve ku nga fillimi i gjysme vjetorit është ndërprerë transporti për nxënësit e fshatrave Bistrazhin dhe Smaq pse ka ndodh kjo si dhe kur do të zgjidhet ky problem sepse distanca është deri në 4 kilometra.
znj. Lerena Kameraj: Unë kamë një kërkesë për drejtorinë për Shërbime Publike pasi që janë ndarë mjetet për ndriçimin Publik duhet të shtrihet rrjeti i ndriçimit dhe të bëhet mirëmbajtja edhe për fshatrat Moglic, Firz , Brekoc, dhe Jahoc.
znj. Mimoza Shala: Një ankesë që ka ardhur nga Qytetarët është mungesa e funksionimit të liftit në objektin e ri të QKMF-së gjithashtu kur temperaturat kanë qenë nën zero nuk ka pasur as ngrohje .
z. Ali Tafarshiku: Në Agjendën e ekzekutivit a është diskutuar lokacioni i ri për varrezat e Qytetit si dhe pyetja e tjetër është për pronat komunës që janë disa që ju ka skaduar kontrata në vitin 2019 dhe ende nuk është hap procedura për me i dhënë në shfrytëzim ku ka mbet kjo çështje dhe a është në agjendë trajtimi  i këtyre çështjeve .
z. Ledian Rexha : Ne kemi qenë  në një tryezë me KDI ku Gjakova është shpallë kampion  në hapjen e konkurseve të punës dhe të shpenzimeve në investime kapitale në muajin Shtator që ka qenë muaj zgjedhor , andaj kërkoj nga kryetari përgjigjeje sepse para 4 viteve ka premtuar se kur të kemi fushat zgjedhore nuk do të ketë investime. Çështje tjetër për drejtorinë e shëndetësisë ku ka qene një tender në vlerë prej 60,000€ ku 20,000 kanë qenë për departamentin e stomatologjisë 20,000 kanë qenë për mjekësin familjare dhe 20,000€ për emergjencën pse është anuluar ky tender .
Kryetari: Për çështjen e drejtoreshës së çerdhes gabimi ka ndodhë sepse ajo ka qanë në procedurë e  Komisionit  disiplinor dhe ajo nuk ka mundur të vazhdoj pra ka pasur gabim procedural dhe janë të gjitha dokumente dhe munden me u verfiku nuk ka pasur as një gabim tjetër , për sa i përket ndriçimit publik  kemi punuar shumë është shpërndarë rrjeti i ndriçimit publik edhe në fshat edhe në qytet për më hollësisht ju sqaron z. Shkumbim Kastrati , por kemi pasur edhe raste që janë në polici se ka pasur dëmtime të qëllimshme të ndriçimit publik, për trotuare i kemi shtrua 8 kilometra trotuare dhe e kemi kontratën për trotuare dhe menjëherë si të përmirësohet moti do të vazhdojmë me ndërtimin e trotuareve , për ndriçimin tek memoriali do të shohim shumë shpejtë se çka ka ndodh sepse vitin e kalaruar e kemi rregullua , për rrugën Yllka Domi është rruga e dëmtuar dhe do të vazhdojmë edhe me atë pjesë edh enë rrugën Dërgut Vokshi sepse aty kemi pasur problem me kanalizimin fekale dhe atmosferike që kanë shkaktuar probleme ne kolektor te krenës por do ta sanojmë atë rrugë , kemi me vazhdua me ndriçim edh enë fshat edhe në qytet , Për varrezat e qytetit do të ndodhë zgjerimi i varrezave aty ku janë sot varrezat dhe do të analizojmë koston, për atë çka unë kamë thënë në kohë të zgjedhjeve se nuk bam me dhënë urdhëresa pa procedura dhe pa prokurim , sepse po ju tregoj se në vitin 2017 unë kamë deshtë ta vizitoj parkingun tek çerdhja e Devës dhe unë duke hyrë  aty ka ardhë një bager unë këtë nuk e kamë bërë asnjëherë , dhe mos me punuar në vit zgjedhor është absurd sepse është ¼ e mandatit dhe ju mundeni me hy në faqen zyrtare të komunës dhe aty e gjeni buxhetin e komunës për vitin 2021 i cili është miratuar në vitin 2020 dhe krejt ajo që ka ndodh në vitin 2021 janë paraparë në shtator të vitit 2020 , është lehtë me dal me fole por këto janë dokumente zyrtare dhe mundeni me i gjet kur të doni .
z. Shkumbim Kastrati: Tek pyetje për ndriçimin publik komuna e Gjakovës nuk kemi pasur kopani të kontraktuar nga muaj shtator i vitit të kaluar sepse kemi pasur ankesa në OSHP dhe tani e kemi përzgjedh operatorin dhe kemi fillua menjëherë me intervenimin në rregullimin e rrjeti dhe tani janë duke punuar me dy dhe tri ekipe, për trotuaret u tha edhe kryetari se do të vazhdojmë me ndërtimin e trotuareve, për rrugën Dergut Vokshi do të punojmë do të sanohet edhe ajo edhe rruga Yllka Domi , për qenët endacak është një problem i madhe i cili duhet të bashkëpunojmë me nivelin qendror sepse kanë një kosto të lartë buxhetore 
znj. Adelina Shehu Kola : Sa i përket Liftit në QKMF  kemi kërkuar nga kompania që të rinovohet dhe të lëshohet në funksion sepse nuk është duke punuar qe 10 dit dhe  besojmë se shumë shpejti do të rregullohet kjo çështje ndërsa për sa i përket tenderit që është ndërpre ne i kemi vërejtur disa gjëra që janë në kundërshtim me Udhëzimin Administrativ dhe kemi kërkuar që të ndërpritet ajo procedurë. 
znj. Eranda Kumnova Baçi:  Për transportin e nxënësve në fshatrat Bishtazhin dhe Smaq është në procedurë të tenderimit sepse  në procedurën e parë operatori që ka ofertua ka qenë i pa përgjegjshëm dhe jemi detyruar ta ri tenderojmë , ndërsa për ato që u tha nga ish drejtoresha e Arsimit me pas qenë aq e kujdesshëm sa ke qenë drejtoreshë shumë nga ato probleme ishin eliminuar, ndërsa për atë që u tha në Gjimnazin Hajdar Dushi nuk jam në dijeni dhe d ta trajtojmë me kujdes, DKA-ja është në procedurën e themelimit të komisioneve që do të bëjnë vlerësimin e orëve dhe të kredive të mësimdhënësve pra jemi në procedurë sa i përket ish drejtoreshës së çerdhes Ganimete Terbeshi nuk kamë përgjigjeje . 
znj. Diana Qarkagjia: Komuna dhe DKA-ja e ka vu në lajthitje një punëtore që ka punuar mbi 20 vite kjo është e dhimbeshe apo ndoshta kjo po bëhet pse ajo është zgjedhë në kohën e ish kryetares  dhe tani po lahen pazare politike sepse në atë institucion  është vu një rregull i jashtëzakonshme dhe ka qenë shembull i mirë për menaxhimin e mirë .
Kryetari: Aludimet e habitëshme me detyruan të dal në foltore sepse me than dikush këtu se Administrata ime lan pazare politike me ata që janë  zgjedhë në kohen e ish kryetares është me të vërtet i pa drejtë dhe jo real për shkak se edhe qytetarët edh drejtorët që janë zgjedh para se me ardhë unë e dinë se ajo që e tha nuk është e vërtet, gabimi ka qenë se nuk është përcjellë me letra se ajo ka qenë në procedurë disiplinore dhe se ka marrë masë disiplinore këtu nuk ka pasur asnjë Pazar tjetër dhe nuk ka pasur as një hesap polik po ka pasur procedurë 

z. Gjevalin Nikollbibaj: Nuk ju ka mohua një e drejtë por ju ka bërë një vlerësim në bazë të ligjit për proformancë por ka pasur masë disiplinore dhe nuk ju ka evidentuar masa disiplinore nga zyrtarët përgjegjës por nuk ju ka mohuar as një e drejtë por arsyeja e vetme është masa disiplinore që ja pa mundëson zgjedhjen në atë pozitë .
z. Ledian Rexha: Plani i Prokurimit hartohet në fillim të vitit edhe ju e keni ditë se do të ketë zgjedhje në muajin shtator dhe ju keni thënë se gjatë vitit zgjedhor nuk do të ketë investime kapitale në mandatin tim 

Kryetari: Komuna e Gjakovës është kampione sepse e kemi realizueshmërinë  buxhetit 84% që komunat tjera nuk e kanë dhe ky realizim është i mirë por qytetarët dhe për të gjithë, viti i zgjedhor është ¼ e mandatit dhe nëse mendoni se një vit mos me punua e keni shumë gabim , por në këtë vit kemi pasur vonesa sepse në muajin Prill kemi filluar me procedura për shkak të operacionalizimit të buxhetit dhe kjo ka qenë arsyeja dhe kemi arritur shumë sukses në realizim të projekteve dhe gjithashtu në realizim të Buxhetit . 
znj. Mimoza Shala: Pyetjen që e ngrita për drejtorin e shëndetësisë nuk e mora përgjigjeje , u tha se u rregullua para një muajve tani nuk po funksionon, andaj mundeni që të na dërgoni edhe me shkrim pse po ndodh kjo .
Kryetari: Edhe ne kërkojmë që të kemi këtë përgjigjeje, sa i përket pronave që u përmenden ne kemi filluar me këtë procedura dhe do të vazhdojmë or tani ligji i ri kërkon që të publikohen në fillim të vitit të gjitha pronat që do të ipen ë shfrytëzim dhe pastaj të vazhdohet me procedura   . 
Kryesuesja : Meqenëse nuk ka diskutime të tjera e shpalli të mbyllur diskutimin për këtë pikë 

3. Pika e tretë e rendit të ditës : Shqyrtimi i Draft Planit të Punës së Kuvendit për vitin 2022 .

Kryesuesja: Për këtë pikë të rendit të ditës e kemi Shqyrtimi i Draft Planit të Punës së Kuvendit për vitin 2022,  ne e kemi hartuar këtë draft dokument dhe  ju kemi drejtuar të gjitha drejtorive dhe zyrave përgjegjëse gjithashtu e kemi shqyrtuar edhe në Mbledhjen e KPF-së, ku edhe i kemi marrë kërkesat dhe rekomandimet  dhe i kemi inkorporua në këtë dokument, sikur edhe në vitet paraprake propozojmë që Mbledhjet e Komitetit për Politik dhe Financa ( KPF) për vitin 2022 do të mbahen të Enjten e dytë të çdo  muaji,  dhe mbledhjet  e Kuvendit  të mbahen të Enjten e katërt eventualisht të Enjten e fundit të  çdo  muaj. Gjithashtu Kuvendi në kuadër të aktiviteteve vjetore do të organizojë vizita bashkëpunimi në institucione dhe organizata vendore dhe  ndërkombëtare, nëse keni ndonjë sugjerim ose kërkesë për plotësim E hapi diskutimin për ketë pikë.

E Hapi diskutimin për këtë pikë të renditët t ditës .

z. Ledian Rexha :  Kërkoj që të shtohen edhe themelimi i komisionit për shëndetësi që është një sektor shumë i rëndësishëm dhe jemi në kohë të pandemie .
z. Teki Shala: Unë në mbledhjen e  fundit të KPF-së nuk kamë marrë pijes për arsye shëndetësore po ju kamë drejtuar me shkrim kryesuese që të inkorporohen edhe disa pika shtesë në draft planin e punës së Kuvendit për vitin 2022, ky plan nuk është i harmonizuar me planin  punës së ekzekutivit  sepse aty janë të parapara Plani Zhvillimor Komunal, Hartimi i Hartave Komunale , por këtu nuk janë vendos në Planin e Punës së Kuvendit, gjithashtu nuk është parapara plotësim ndryshimin e rregullores së punës, si dhe shqyrtimi dhe miratimi i rregulloreve komunale që janë të nevojshme si dhe të organizohen dëgjimet buxhetore nga KPF dhe Kuvendi të parashihen  në këtë plan të punës .
z. Ali Tafarshiku: Në mbledhjen e  KPF-së janë prezantuar kërkesat e juaja dhe mendojmë se kërkesat që kanë një titullar siç janë  kërkesat për organizimin e  dëgjimeve buxhetore nuk kanë nevojë të hyjnë në plan të punës ës kuvendit, pajtona për plotësimin dhe ndryshimin e rregullores së punës së kuvendit  sepse po kemi paqartësi në pikën pyetje për ekzekutivin .
z. Teki Shala: Unë jam në dijeni se kërkesat e mija në diskutuar në mbledhjen e  KPF-së por nuk do të thotë se janë obligime ligjore dhe nuk do të jenë të parapara në Planin e punës së kuvendi se ne duhet të dimë saktë se kur do të diskutohen këto pika në Kuvend.

Kryetari: Në parim ke të drejtë z. Teki por këto dokumente nuk varen nga ekzekutivi i komunës por ju e dini se këto shkojnë në Ministri të mjedisit dhe po të vendosen në planin të punës nuk e dini se kur do të del në kuvend për shqyrtim . 
Kryesuesja : Jemi në harmoni të plotë me planin e punës së Ekzekutivit dhe të Planit të Punës së Kuvendit, janë diskutuar pyetjet tua në mbledhjen e KPF-së por nuk e dimë kohen kur do të diskutohen në kuvend 

znj. Mimoza Shala : Për rregulloren e punës propozojmë që të na mos të mbetet për Qershor por të jetë më afër .

Kryesuesja : E qes në Votim Miratimin  planit të punës së Kuvendit me këto plotësimi që u dakorduam këtu Kush është : Për , Kundër , Abstenim. Nga Anëtarët e pranishëm të Kuvendit të Komunës unanimisht u votua Pro kësaj pike pas votimit të bërë u miratua Ky : 
V E N D I M

Për
 Planin e Punës së Kuvendit 

1.  Miratohet  Plani i Punës së Kuvendit të Komunës së Gjakovës  për vitin 2022 . 
2. Mbledhjet e Komitetit për Politik dhe Financa ( KPF) për vitin 2022 do të mbahen të Enjten e dytë të çdo  muaji,  gjithashtu mbledhjet  e Kuvendit  të Komunës së Gjakovës për vitin 2022  do të mbahen të Enjten e katërt eventualisht të Enjten e fundit të  çdo  muaj .

3. Kuvendi i Komunës së Gjakovës në kuadër të aktiviteteve vjetore do të organizojë vizita bashkëpunimi në institucione dhe organizata vendore dhe  ndërkombëtare  .
4. Pjesë përbërëse e këtij Vendimi është dokumenti i Planit të Punës së Kuvendit të Komunës së Gjakovës për vitin 2022. 

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
4. Pika e katërt e rendit të ditës : Themelimi i Komitetit për Komunitete i Kuvendit të Komunës së Gjakovës .

Kryesuesja : Për këtë pikë të renit të ditës e  kemi themelimin e  Komitetit për Komunitete në Komunën e Gjakovës,  në udhëzimin administrativ nr. 05/2020 është përcaktuar përbërja e këtij Komiteti i cili duhet ti ketë 9 anëtar  ku shumica duhet të jenë nga përfaqësuesit e komuniteteve pakicë që jetojnë në Komunën e  Gjakovës dhe 4 anëtar duhet të jenë nga Kuvendi i Komunë, andaj në bashkëpunim me përfaqësuesit e komuniteteve jo shumicë dhe me Zyrën Komunale për Komunitete dhe kthim ne i kemi marr propozimet nga të gjitha komunitete që janë 1. Ergit Qeli – Përfaqësues i komunitetit Egjiptian, 2. Ermira Morina - Përfaqësuese nga komuniteti Egjiptian,3. Leutrim Bala  - Përfaqësuese nga komunitetit Ashkali, 4. Emrah Cermjani - Përfaqësues nga komuniteti Romë, 5. Ifeta Jakupi - Përfaqësuese e komunitetit Boshnjak. Tani kërkohen që ti kemi edhe katër propozime anëtar të Kuvendit që kërkoj të keni parasysh kuotën gjinore 

E Hapi diskutimin për këtë pikë .
Znj. Teuta Pallaska Milla : Në emër të Grupit të Aleanca për Ardhmërinë e Kosovës e propozojmë z. Nik Hiseni.

Znj. Mimoza Shala : Në emër të Lëvizjes Vetëvendosje e propozojmë znj. Shqipe Fejza Daija .
z. Lebahat Sadrija : Ne emër të Partisë Demokratike të Kosovës e propozojmë Lirianda Dahsyla>

znj. Krenare Bushaj,: Nga Partia Shqiptare Demokristiane e propozojmë znj. Lerena Kameraj .
z. Teki Shala: Në emër të Lidhjes Demokratike të Kosovës e propozojmë z. Nexhdet Morina .
Kryesuesja: Meqenëse PSHD dhe LDK i kanë nga 4 ulëse në Kuvend atëherë jemi të detyruar që propozimet e këtyre dy subjekteve ti qesim në votim veç e veç dhe pastaj në tersi përbërjen e plotë atëherë e qes në votim propozimin e  LDk-së që z. Nexhdet Morina të jetë anëtar i Komiteti për Komunitete i Kuvendit të komunës së Gjakovës , Kush është pro , Kundër , abstenim .
Nga anëtarët e pranishëm U votua kështu 13 vota për z. Nexhdet Morina , E qes në Votim Kush është për znj. Lerena Kameraj të jetë Anëtare e Komiteti për Komunitete në Komunën e  Gjakovës . 

Nga anëtarët e Kuvendit u votua kështu 17 vota për znj. Lerena Kameraj 

Kryesuesja pra me 17 Vota për u zgjodh znj. Lerena Kameraj .

Kryesuesja: Tani e qes në votim Formimin e Komiteti për Komunitet me përbërjen e plotë sipas propozimeve 1. Ergit Qeli – Përfaqësues i komunitetit Egjiptian, 2. Ermira Morina - Përfaqësuese nga komuniteti Egjiptian,3. Leutrim Bala  - Përfaqësuese nga komunitetit Ashkali, 4. Emrah Cermjani - Përfaqësues nga komuniteti Romë, 5. Ifeta Jakupi - Përfaqësuese e komunitetit Boshnjak, z. Nik Hiseni , znj. Shqipe Fejza , znj. Lirianda Dahsyla dhe znj. Lerena kameraj, Kush është për Kundër Abstenim. 

Nga anëtarët e Kuvendi të komunës u Votua kështu: 17, për 5 Kundër dhe 7 abstenim , pas votimit të bërë u miratua ky :

 V E N D I M

1. Themelohet  Komitetit për Komunitete i Kuvendit të Komunës së Gjakovës , me këtë përbërje:
          1.  znj. Ermira Morina, përfaqësuese e Komunitetit Egjiptian

          2. z. Ergit Qeli, përfaqësues i Komunitetit Egjiptian

          3. z. Leutrim Bala, përfaqësues i Komunitetit Ashkali

          4. z. Emrah Cermjani, përfaqësues i Komunitetit Rom

          5. znj. Ifeta Jakupi, përfaqësuese e Komunitetit Boshnjak

          6. z. Nik Hiseni, përfaqësues i Kuvendit të Komunës .
          7. znj. Shqipe Fejza, përfaqësuese e Kuvendit të Komunës 
          8. znj. Lirianda Dahsyla, përfaqësuese e Kuvendit të Komunës 
                                  9. znj. Lerena Kameraj, përfaqësuese e Kuvendit të Komunës  

2. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

znj. Mimoza Shala : Këtu u kërkuan 4 anëtar ndera u kuruan më shumë propozime pa e sqaruar mënyrën e  votimit dhe nëse flasim për numrin më të madh të votave atëherë vota ka më shumë LDK-ja se sa PSHDK-ja,  nuk mundemi me kalua pa i sqarua këto gjëra .

5.Pika e pestë e rendit të ditës: Raporti i Kryetarit mbi gjendjen ekonomiko-financiare dhe  zbatimi i planeve Investuese në Komunën e Gjakovës për vitin 2021
Kryesuesja : Për këtë pikë e kemi Raporti i Kryetarit mbi gjendjen ekonomiko-financiare dhe  zbatimi i planeve Investuese në Komunën e Gjakovës për vitin 2021, e ftoj Kryetarin e Komunës z. Ardian Gjini që ta merr fjalën për ketë pikë  . 
Kryetari: Fillimisht dua atë ju them se ka qenë një vit shumë i ngarkuar me dy palë zgjedhje me pandemi e me shumë sfida të tjera por megjithatë Komuna e Gjakovës ka arritur të jetë në krye të të gjitha komunave të Kosovës në shumë aspekt që lidhen me punën e një komunë , çështja me e rëndësishme për një komunë janë realizimi i të hyrave dhe i shpenzimit të mjeteve , komuna e Gjakovës i ka tejkaluar të hyrat prej 1.5 milion euro sa ka qenë planifikimi i Ministrisë, që ne kemi kërkuar që të rritet  planifikimi buxhetit por nuk na kanë lejuar , andaj me këtë vit komuna e Gjakovës janë tejkaluar komunat tjera me realizimin e  të hyrave , gjithashtu realizmi i shpenzushmëris për projektet  kapitale është 84%  e mjeteve , çështje tjetër është se në të gjitha raportet që janë përcjellë për Gjakovën jemi edhe në terma absolut edh enë terma relativë është më e mira dhe kjo na bën me u ndie mirë , janë shtrua diku 45 km rrugë janë shtrua diku 8.5 Km trotuare realizimin e  kemi më të mirin  pra këto janë fakte . Po ju kërkoj që të shpalos edhe planin e Punës për vitin 2021 sepse jam i obliguar që të lëshoj sallën për arsye që kamë takim të planifikuar . Për vitin 2022 investimet kapitale kanë me u rrit edhe përtej asaj që janë në buxhet sepse nuk jemi lejuar të rrisim parashikimet buxhetore dhe tani kemi tejkalim, tani jem  në fazën finale me bashkëfinancimeve siç është grandi i profermancës  dhe kemi edhe bashkëfinancime të tjera që kanë me ndodhë , kemi me fillua me dy fondet për efiqiencë siç janë të përpara disa shkolla dhe objekt tjerë të institucioneve komunale , do të fillojmë me daljen për Pejë, stadjoni i qytetit do të prokurohet sepse e kemi paraprirë që tribuna në jug të jenë me fonte të buxhetit komunal dhe me fonte të ministrisë tribuna në veri ndera me këto investime përfundojnë tribunat dhe ne vitet e ardhshme do të shkojmë drejtë përfundimit ët këtij Stadijonit, do të punojmë me parkingje sepse i kemi kontratat dhe do të punojmë në disa rrugë në qytet dhe në fshatra , fillimi i punëve në infrastruktura në rezina janë të ndarë fonde për hapjen e rrugëve të reja për këtë pjesë të Gjakovës , këtë javë do të kemi një takim me INFRS-KOS për hekurudhën që do të vije nëpër Gjakovë dhe pastaj nëpër Qaf Morinë  dhe vazhdon, unë ju thash se më duhet me shkuar, andaj është prezent Nënkryetari i komunës z. Flamur Fretahaj.
Kryesuesja : E hapi diskutimin për këtë pikë . 
z. Ali Tafarshiku: Ne i kemi disa mëdyshje dhe disa vërejtje në këto materiale sepse në duke duket voluminoz por në koncept të një qeverisje ku është përmbyll mandati i parë andaj unë kamë pritë që do të keni diçka më shumë të prezantohet për interesin e qytetarëve e jo të prezantohen tabla e të rritet volumi , sa i përket rritjes së të hyrave duhet ti falënderojmë edhe një herë qytetarët e komunës së Gjakovës  që janë të vetëdijesuar për kryerjen e obligimeve ndaj komunës së Gjakovës . Lejet e ndërtimit janë sfidë sepse unë i pashët se i keni prezantuar numrat e lejeve që janë lëshuar andaj këtu ka qen dashur që të prezantoni edhe numrin e objekteve që kanë filluar pa leje, andaj një transparencë është e nevojshme.  Ky raport ka nuanca të fushatës Elektorale se objektivat që janë prezantuar gjatë fushatës janë edhe këtu a ka mundësi me e ditë se tri çerdhe që i keni shënuar se janë ndërtuar  a ka mundësi me dit a e kuptoi termin ndërtim sepse ish objekti i QMF-së në Qabrat nuk është ndërtuar por aj vetëm është përshtatur për çerdhe andaj kërkojmë që raportet të jenë më koherente me ato që shkruhet .
Kryetari: Për çështjen e  çerdheve ka ndërtim të ri ka rehabilitim por edhe rehabilitimi kalon nëpër tenderim sepse është ndërrim i destinimit. Është punuar për çerdhe do të punojmë edhe më shumë , Po ju njoftoj se BE-ja e ka aprovuar edhe fasadën e objektit  të komunë së re dhe shpresojmë se do të mbahen edhe 5 ose 6 mbledhje në këtë sallë .

z.Teki Shala : Unë e kamë analizuar këtë raport të punës dhe me vjen mirë që komuna  e Gjakovës është shpall kampion  për shpenzimet në kohë fushatës sepse unë në debate i kamë thënë kryetarit si je kryetar i asfaltit dhe e kamë pyetur se sa ke shpenzuar deri në Shtator dhe sa pas Shtatorit për dy muaj  të fushatës , sepse tani jemi dëshmitar se shumë projekte janë borxh. Unë e përgëzoj Komunën për grumbullimin  e të hyrave për ketë e falënderojmë qytetarinë komunës ës Gjakovës. Pas tatimit në pronë të hyrat më së shumti që janë grumbulluar janë nga lejet e ndërtimit  pra është komuna e dytë që radhitet pas Prishtinës që ka dhëne leje pa pasur dokumentet bazike   dhe shihet se 1.66 km kanalizimet janë bërë dhe do të vazhdohet me ketë ritëm sepse ka vetëm 100,000 euro për këtë çështje .

z. Agustin Shala: Raporti i prezantuar sot këtu është një raport inkurajues sepse janë prezantuar investime që e përmirësojnë dukshëm standardin e qytetarëve të komunës tonë, po ashtu janë evidentuar sipas kërkesave të qytetareve dhe të organeve përkatës , unë e dua ta ngrisim  problemin e çerdheve të fëmijëve sepse nuk ka rëndësi a janë ndërtua të reja apo janë adaptuar objektet ekzistuese por me rendësi është që të kemi edhe funksionale dhe të kemi sa më pak kosto,  uroj që edhe në të ardhmen të funksionalizime objektet ekzistuese e të shfrytëzohen nga Qytetarët e komunës sonë . Për shqyrtimin e kërkesave të qytetareve drejtuar komunës s e 39.346 lëndë për shqyrtim dhe nga kjo del se janë miratuar 8652 , në proces janë 2127, të refuzuar janë 1906 lëndë deh një numër i madh i tyre nuk janë të evidentuara se a janë shqyrtuar apo ku qëndron puna me to . Në këtë raport që e kemi pranuar në KPF nuk është i njëjti që është dorëzuar sot këtu . 
Kryesuesja: Meqenëse nuk ka diskutime të tjera e shpalli të mbyllur diskutimin për këtë pikë të rendit të ditës .
6. Pika e gjashtë e rendit të ditës: Shqyrtimi i progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal
Kryesuesja : Për këtë pikë e kemi Shqyrtimi i progresit të adresimit të rekomandimeve të auditorit të përgjithshëm sipas planit të veprimit të ekzekutivit komunal, e ftoj  Drejtorin e financave z. Durim Halilaj  që ta merr fjalën për ketë pikë  . 
z. Durim Halilaj : Komuna  e Gjakovës pasi e ka marrë raportin e auditorit të përgjithshme menjëherë i ka marrë veprimet e nevojshme dhe kryetari i Komunës e ka themeluar komisionin i cili do të merret me implementimin dhe zbatimin e rekomandimeve të auditorit për raportin e vitit 2020, andaj Komuna e Gjakovës është Cilësuar me opinion të pa modifikuar dhe janë gjithsejtë 10 rekomandime , në materialin e komisionit i keni të bashkangjitur të gjitha informatat dhe janë zbatuar disa rekomandime disa janë në procedura andaj jam këtu për të gjitha kërkesat dhe informatat e nevojshme .

Kryesuesja: E hapi diskutimin për ketë pikë .
z. Shqipe Fejza: Duke i parë rekomandimet e auditorit dhe raportin e komisionit për adresimin e  rekomandimeve shihet qartë se Komuna e Gjakovës është duke e përsëritur gabimin si edhe në vitin 2021, andaj shtrohet pyetja se çka me të vërtetë është adresuar çka është përmirësuar, që sipas nesh nuk është bërë asgjë. Tek raporti periodik çështja A1 dhe A2 bëhet fjalë për një kontratë për sasnimin dhe shtrimin e rrugëve me kubëza betoni me vlerë prej 620, 653,00€ këtu është eliminuar oferta me çmimin më të ulët që nuk i ka plotësuar kërkesat e përshtatshmërisë së tenderit por gabimi këtu është se kryetari nuk është përkujdesur që të bëhet konfiskimi i tenderit, dhe menjëherë pas kësaj kontrata është lidhur me operatorin e dytë me çmim më të shtrenjtë për 50,000€ me çka buxheti i komunës është dëmtuar për 50,000€, për operatorët tjerë të eliminuar janë kërkuar iso Standarde që nuk janë të vlefshme që nga viti 2016 ky standard është i vlefshme për shtetin e  Danimarkës por është zbatuar në Komunën tonë me të vetmin qëllim kurdisjen e Tenderit dhe eliminimin  e operatorëve të tjerë nga gara, pjesa më skandaloze e kësaj  kontrate është çmimi për incizimin gjeodezik ku vetëm me këtë kontratë Buxheti i Komunës është dëmtuar afërsisht 300,000 €  pra ka kurdisje ët tenderit nga operatori i eliminuar dhe operatori fitues dhe komunës tonë. Me datën 21.09.2021 është nënshkruar edh enjë kontratë me vlerë prej 470,000€ ku vetëm ngjizmi dhe verifikimi gjeodezik i trasesë së rrugës është 28.39€ , pse janë të gjitha këto shkelje , pse nuk është konfiskuar sigurimi i tenderit, a e keni dërgua këtë kontratë në Policin dhe në prokurori dhe nëse nuk keni marrë as një hap po i bije se edhe ju jeni bashkëpjesëmarrës në këto shkelje, sipas mendimit tonë këto kontrata e shkelin një mori ligjesh  dhe duke parë se ju nuk  reagoni ne si VV do ti dërgojmë këto raste në Polici dhe prokurori .
z. Durim Halilaj: Raporti i Auditorit është shqyrtuar dhe diskutuar në këtë kuvend në vitin e kaluar këtu jemi duke diskutuar për implementimin e rekomandimeve nga komisioni përgjegjës, andaj sugjerimi imë është që të lexoni deri në fund këtë material sepse e auditori e ka specifikuar saktë se komuna e Gjakovës nuk e ka humbur as një cent sepse i kemi pasur edhe çmimet më të luta se në treg andaj këto kontrata kanë kaluar edhe nëpër duart e hetueseve dhe kanë dalë të pastër . Mos konfiskimin e sigurimit të tenderëve janë disa raste në vitin 2021 që janë bërë , Raporti i Auditorit i vitit 2021 ka qenë më i mirë i mundeshe m dhe ka pasur opinion të pa modifikuar Komuna e Gjakovës është Komuna e parë që i ka Publikuar Kontrata e  prokurimit ndërsa këto që u than këtu janë përpjekje për të bërë filma sepse  nuk kanë të bëjnë me realitetin sepse për atë që u tha operatori më i shtrenjtë ka qenë vit i pandemisë dhe operatori ka qenë nga Shqipëria dhe nuk ka ardhur me i sjellë dokumente dhe për atë është eliminuar nuk ka asnjë shkelje janë në harmoni të plotë me ligjet në fuqi .
z. Agustin Shala : Këtu jemi duke diskutuar për raportin e auditorit të vitit 2020 e jo të vitit 2021 faktikisht ky raport ka qenë raport i pa modifikuar me disa theksime të çështjeve dhe hyn në raportet që pak komuna në Kosovë e kanë më të mirë, mirëpo këtu e kemi pranuar këtë dokument me e pa zbatimin e  rekomandimeve dhe duhet me e pa raportin e  vitit 2021 që të shihen qartë se cilat rekomandime janë zbatua e cilat jo . Në këto dokument shihet qartë se nga 10 rekomandime 4 janë zbatuar plotësisht dhe  6 janë në procedurë dhe janë pjesërisht të zbatueshme, lidhur me këtë çështjen është shënuar se është e zbatuar por nuk është zbatuar andaj mendoj se është një gabim teknik dhe të zbatohet , para ky raporte është një raport më i miri në tërë komunat .
z.Teki Shala: Ne sot po diskutojmë për zbatimin e rekomandimeve të auditorit për roitin e vitit 2020 dhe nga 10 rekomandimet figuron se janë zbatuar 4 rekomandime andaj a janë të zbatuara në të vërtetë këto rekomandime apo jo sepse këtu vetëm është shënuar është zbatua, si tek rekomandimi i parë vonesat te përgjigjeje e ankesave të qytetarëve për faturat në tatimin në pronë nuk janë zbatuar, për rekomandimin e  tretë çmimet e ofertave tenderuese, çfarë masa ose veprime janë merre që e keni shënuar se e keni zbatua, rekomandimi i 5 shpenzimet shtesë nga vendimet e gjykatave nuk është zbatua ky rekomandim sepse në vazhdimësi kemi tërheqje të mjeteve nga përmbaruesi, tjerët  kemi dobësi në regjistrimin e pasurive është një ndër rekomandimet më të vështira dhe ende nuk është kryer sepse ka shumë prona që vazhdojnë të shfrytëzohen nga personat e pa autorizuara .
z. Ali Tafarshiku: Në këtë raport shumica e të gjeturave ka të bëjë me Zyrën e  Prokurimit dhe krejt vitin 2021 kemi kërkuar raport nga zyrë e prokurimit ju i keni shënuar se i keni zbatua rekaondiemt përderisa ka ndodh një tender që një matje gjeodezike me çmim të tregut një euro e keni jap për 18 euro e kjo është në krime ekonomike, është tenderi i lumit krena ku janë diskualifikua 22 operator me çmim më të lirë dhe e ka marrë operatori i 23 me çmim më të lartë ose për mirëmbajtjen dimërore të rrugëve andaj kërkoj që mos të na injoroni si anëtar të Kuvendit, ju keni biznese familjare që ju keni dhënë tenderë .

 z. Durim Halilaj: Kërkoj që të flasin me fakte dhe argumente sa lëndë i ke dërgua në prokurori të gjitha të janë kthye si të pa baza , del këtu e fol pa fakte 18 euro ngjizmi pse po e përend se janë shtrua kabëza me një euro metra sepse neni 171 i ligjit të prokurimi e thotë se oferta më e lirë e merr tenderin këto janë argumente e jo me dal me fol veç fjalë pa bazë , ne punojmë me ligj dhe veprojmë sipas procedurave ju bena punën e juaj.
z. Agustin Shala: Kërkoj nga kolegët e opozitës mos ti marrin gjërat me paragjykime, këtu jemi duke i diskutuar adresimin e  rekomandimeve të auditorit që komuna i ka marrë parasysh dhe i ka adresua andaj duhet të presim raportin e Auditorit për vitit 20121 dhe të flasim me argumente dhe fakte e jo të dalim e të keq informojmë qytetarët pa as një arsye  
 Kryesuesja: Meqenëse nuk ka diskutime të tjera e shpalli të mbyllur diskutimin për këtë pikë të rendit të ditës .
7. Pika e shtatë e rendit të ditës: Informatë e Kryetarit mbi Planin e Punës së Ekzekutivit për vitin 2022.

Kryesuesja : Për këtë pikë e kemi Informatë e Kryetarit mbi Planin e Punës së Ekzekutivit për vitin 2022., andaj Kryetari e prezantoj  këtë pikë së bashku me pikën paraprake për arsye që i tregoj se  ka takime dhe duhet të shkoj andaj unë po e hapi diskutimin dhe këtu prezent e kemi z. Flamur Fetahaj nëse ka nevojë për sqarime shtesë   . 

E hapi diskutimin për ketë pikë .
z. Ali Tafarshiku: Në planin e punës së ekzekutivit për vitin 2022 mungon objektiva e Zhvillimit Ekonomik dhe në kuadër të këtij plani janë disa objektiva që shkojnë në kuadër të shabllonit për buxhetin komunal , investimet kapitale dhe projekte janë planifikua nga kjo qeveri por mungon vizioni ekonomik nuk kemi as një objektiv të qartë se në çfarë forme e parasheh zhvillimin ekonomik bile mungojnë edhe objektivat që kanë qenë premtim elektoral, çka do të ndodh me funksionimin e zonës së lirë ekonomike, a keni paraparë zhvillimin e zonave të lira ekonomike apo e keni paraparë zhvillimin e zonës ekonomike amerikania. U tha edhe nga Kryetari se do  të fillojnë punimet në infrastrukturën bazike në zonën e rezinave dhe pastaj fillojnë ndërtimet a ka në kuadër të planit urbanistik a dihet se ku do të ndërtohen akset rrugore dhe të kufizohet shitja nëse nuk ka infrastrukturë përcjellëse . për hekurudhën është një lajm shumë i mirë por më intereson me dit nga do të kaloj kjo hekurudhë dhe a keni kontaktua me ministrin e ambientit për realizimin e këtij projekti . 

z. Teki Shala : Është bërë shumë zhurmë për ndërtimin e shkollës në Ponoshec sepse kur po ju konvenon po thuani është projekte i ministrisë sepse shumë projekte që janë të financuara nga ministria janë në këtë plan të punës, Pallati i Kulturës në Rogove është financuar nga Ministra dhe procedurat janë zhvilluar nga Komuna por nuk e pashë në këtë plan të punës sepse kur unë jam dalë nga Komuna i kamë lënë 1.3 milion euro për këtë projekt dhe nuk është kryer ende , gjithashtu është bërë shumë zhurmë për urën e rogove dhe janë planifikuar vetëm 400,000 euro janë në kodin për bashkëfinancim .
z. Durim Halilaj: Në planin e punës së ekzekutivit janë përfshirë kryesisht marrëveshjet dhe memorandumet në mes të Komunës dhe Ministrisë se ku janë në procedurë tek shkolla në Ponoshec ministria i ka ndarë vetëm 200,000euro dhe procedurat i kryen ministria , për urën e Rogovës kemi komunikuar edhe me ministrinë dhe janë ndarë 400,000` por nuk i kanë paraparë në KAB, ndërsa projektin janë zotuar që do ta kryejnë ata dhe ne jemi të gatshëm që pjesën tjetër të participimit ti mbulojmë ne si komunë , për pallatin e kulturës në Rogovë , zotimi  1.3 milion euro nuk ka ndodh kurrë kontrata ka qenë 900.000euro ky projekt është në vazhdimësi dhe vazhdojnë punimet . 

z. Shkumbim Kastrati: Për Rezina janë planifikuar mjete për fillimin e hapjes së trasesë për rrugët kryesore në këtë zonë që nënkupton jo shtruarjen me asfalt por instalimin e infrastrukturës nëntokësorë e tje , faza e parë është ndërtimi i kolektorëve kryesor në lumin llukac që kanë fillua q  do të pranojnë tërë kanalizimet e kësaj zone ndërsa pjesës tjerët është sipas planit rregullues Urban , nuk do të investohet në asfaltim sepse mund të dëmtohen gjatë punimeve aty .Për çështjen e hekurudhës e kemi një takim në këto dit me përfaqësuesit e INFRA –Kos është me rëndësi që po vij nga Gjakova , janë dy opsione njëra ka qenë e paraparë nga  shkukëza dhe opsioni tjetër është nga Dardania , kërkesa jonë kryesore është që të jetë Stacioni në Gjakovë sepse atëherë do të kemi mundësi më të mëdha për investitor e veçanërisht të prej zonës së Ekonomike Amerikane .
z. Kreshnik Alijaj: Unë kamë një shqetësim lidhur me asfaltimin  e rrugës së fshatit Bitesh që nuk është paraparë as në këtë vit pse ka ndodh kjo a doni me ja Kalua Komunës së Deçanit këtë fshat apo pse po ndodh kjo .
z. Robert Marjakaj: Në Planin E punës për vitin 2022 nuk janë paraparë mbështetje e komunës Gjakovës për dy qendra mësimore në Ali Ibra dhe në Brekoc sepse ene e dimë rolin dhe rendësin e këtyre qendrave mësimorë sidomos asaj në Brekoc sepse edhe braktisja më e madhe e nxënësve është bërë pikërisht nga kjo lagje andaj kërkojmë nga DKA që ti mbështet prapë këto dy qendra  sepse është interes i përgjithshëm që mos të kemi braktisje të shkollave dhe ajo qendra ka luajtur një rol të jashtëzakonshme në atë lagje .
Kryesuesja : Pasi që nuk ka diskutime të tjera po e mbylli diskutimin për këtë pikë dhe po e bëjmë një pauzë deri në ora 12:40 , pas Pauzës punimet kanë filluar në Ora 14:00 .
8. Pika e tetë e rendit të Ditës : Propozim Vendimi për Themelimin e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale .
Kryesuesja: Për këtë pikë të rendit të ditës e kemi Propozim Vendimi për Themelimin e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale, është obligim ligjor që komuna të ketë të themeluar këtë komision i cili do të shqyrtoj të gjitha ankesat  lidhur me procedurat e dhënies së pronës komunale në shfrytëzim, ku komision duhet ti  ketë gjithsejtë  5 anëtar,  2 nga Ekzekutivi i komunës 2 anëtar të Kuvendit i Komunës dhe 1 përfaqësues nga Shoqëria  Civile . nga Ekzekutivi i kemi marrë propozimet janë z. Gjevalin Nikollbibaj dhe z. Eranda Kumanova Baçi , ndërsa nga Shoqëroja Civile e kemi emrin e znj.Nora Kolludra.  

E hapi diskutimin për ketë pikë dhe ju ftoj që ti paraqiteni Propozimet e juaja. 
z. Ali Tafarshiku: Nëse propozimet nga ekzekutivi ose anëtarët e kuvendit janë politik nuk kemi çka me e mshef sepse është normale të jen politik,  mirëpo me pru njerëz partiak në emër të shoqërisë civile kjo është keqpërdorim i pushtetit , nuk e di çfarë lidhje ka DKA-ja me ankesat për pronat komunale dhe propozuesi i shoqërisë civile përveç që është mikesh e drejtoreshës së DKA-së është edhe përkrahës e partisë në pushtet andaj kërkoj që të keni një propozim tjetër nga shoqëria civile .
znj. Mimoza Shala : Është jo korrekt që nëse në emër të shoqërisë civile të dërgohen emra polik këtu sepse këtu nuk ka shoqri civile ky komision ka me u marrë me prona publike dhe është komision i rëndësishëm, dhe automatikisht po i bije se ky komision po ngulfatet nga qeverisja komunale dhe nuk ka legjitimitet ky komision , ne si LVV kërkojmë që të ndërrohet përfaqësuesi i shoqërisë civile duke i kontaktuar organizatat tjera dhe të kemi një propozim më të pranueshëm .

Kryesuesja: A ka diskutime apo propozime ët tjera .

z. Nik Hiseni : Në emër të Grupit të AAK-së propozojmë z. Valon Pnishi  
znj. Mimoza Shala : Unë e bëra një pyetje dhe kërkoj që të marr përgjigjeje .

z. Flamur Fetahaj: Dy propozimet e ekzekutivit dhe është e drejtë ekskluzive e kryetarit me i caktuar emrat, ndërsa e kemi edhe propozimin e  shoqërisë civile që është e drejtë e Kuvendit ta miratoj ose jo mirëpo propozimin duhet të del në votim .

znj. Mimoza Shala :  Mundet me u hekë ky propozim nga shoqëria civile i cili është ardhë nga Ekzekutivi 
z. Flamur Fetahaj: Ne besojmë se ky propozim është në rregull ka ardhur nga shoqëria civile dhe është a politik .
z. Lebahat Sadrija: Në emër të Partisë Demokratike të Kosovës e propozojmë z. Liridon Dula .
znj. Mimoza Shala :  Përkundër asaj që po ndodh këtu ne kemi emrat për përfaqësim në këtë komision sepse jemi subjekti i dytë dh duhet të jemi të përfaqësuar në për të gjithë komisionit dhe komitete propozimi i jonë është znj. Shqipe Daija .
z. Flamur Fetahaj: Propozime kanë të drejtë të gjithë me bë andaj propozoni dhe i qesim në votim caktohen me vota .
znj.Dijana Qarkagjija : Ne e propozojmë që znj. Shqipe Bejtullahu të jetë përfaqësuese e shoqërisë Civile , sepse znj. Eranda ka neit tërë kohen me propozimin e kaluar të shoqërisë civile .
znj. Mimoza Shala :  Unë dua të propozoj një emër të shoqërisë Civile i cili nuk është me as një parti por është jashtë partiak dhe do të punoj për të mirën e Komunës së Gjakovës  e që është Pyllion  Nura . 
Kryesuesja : Për të gjitha propozimet që janë bërë do ti qesim në votimi dhe të gjithë keni të drejtë të votoni për gjithsecilin andaj po fillojmë me propozimet e anëtarëve të Kuvendit ku fillimisht e qes në votim propozimin e parë .
E qes në Votim kush është për z. Valon Pnishi që të jetë anëtar e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale  
Nga anëtarët e Kuvendit u votua kështu 20 voto pro z. Valon Pnishi  .
Kush është për z. Liridon Dula  që të jetë anëtar e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale  
Nga anëtarët e Kuvendit u votua kështu 19 voto pro , z.  Liridon Dula 

Kush është për znj. Shqipe Daija  që të jetë anëtar e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale  
Nga anëtarët e Kuvendit u votua kështu 13 voto pro , znj. Shqipe Daija .
Tani i qes në Votim Propozimet që kanë ardhur për anëtar të komisionit nga shoqëria Civile .
Kush është për znj. Nora Kolludra nga Shoqëria Civile që të jetë anëtare e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale  
Nga anëtarët e Kuvendit u votua kështu 19 voto pro , znj. Nora Kolludra .
Kush është për znj. Shqipe Bejtullahu nga Shoqëria Civile që të jetë anëtare e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale  
Nga anëtarët e Kuvendit u votua kështu 13 voto pro , znj. Shqipe Bejtullahu.
Kush është për z. Pyllion Nura  nga Shoqëria Civile që të jetë anëtare e Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale  
Nga anëtarët e Kuvendit u votua kështu 14 voto pro, z. Pyllion Nura  .
Kryesuesja : Pas votimit për të gjitha propozimet një nga një dhe pas rezultati të marrë tani e qes në votim përbërjen e plotë të propozimeve për Komisionit për shqyrtimin e Ankesave të Palëve në Procedurën e Dhënies në Shfrytëzim të Pronës Komunale,  z. Gjevalin Nikollbibaj, përfaqësues nga ekzekutivi, znj. Eranda Kumnova Baçi , përfaqësuese nga Ekzekutivi, z. Valon Pnishi përfaqësues i Kuvendit të Komunës , z. Liridon Dula , përfaqësues i Kuvendit të komunës znj. Nora Koludra përfaqësuese e shoqërisë Civile, Kush është : Për , Kundër , Abstenim
Nga anëtarët e pranishëm të Kuvendi të komunës u votua kështu 19 pro , 13, Kundër dhe 0 abstenim. Pas votimit të bërë u miratua ky: 
V E N D I M
1. Themelohet Komisioni për Shqyrtimin e Ankesave në Procedurën  e Dhënies në Shfrytëzim dhe Këmbim të Pronës Komunale në Komunën e Gjakovës, me këtë përbërje : 
1. Z. Gjevalin Nikollbibaj, përfaqësues i  Ekzekutivit të Komunës  .

2. Znj. Eranda Kumnova-Baçi, përfaqësuese e Ekzekutivit të Komunës .

3. Z. Valon Pnishi, përfaqësues i Kuvendit të Komunës .

4. Z. Liridon Dula, përfaqësues i Kuvendit të Komunës .

5. Znj. Nora Kulludra, përfaqësuese e sektorit jo qeveritar .

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

9. Pika e nëntë e rendit të Ditës :  Propozim Vendimi për Themelimin e Komisionit vlerësues për vazhdimin e procedurave për dhënien në shfrytëzim afatgjatë të Pronës së Paluajtshme Komunale .
Kryesuesja: Për këtë pikë e kemi propozimin për themelimin e komisionit vlerësues për vazhdimin e procedurave për dhënien në shfrytëzim të pronës së paluajtshme  komunale në parcelën kadastrale 1637/1 Gjakovë Qytet sipas njoftimit të datës 05.05.2021 me nr. 01 nr463/02-11068, në mbledhjen e  KPF-së është kërkuar që kjo pikë të plotësohet me dokumente dhe ju kemi bashkangjitur vendimin e Kuvendit të datës 25.07.2016, edhe ky  komision duhet ti  ketë gjithsejtë  5 anëtar,  2 nga Ekzekutivi i Komunës 2 anëtar të Kuvendit i Komunës dhe 1 përfaqësues nga Shoqëria  Civile . 

E hapi diskutimin për ketë pikë dhe ju ftoj që ti paraqiteni Propozimet e juaja .
znj. Mimoza Shala: Unë besoj se me pas qenë kryetari nuk ju kishte lejua të bëni kështu dhe po shihet se ju jeni veç një makineri e votimit , u tha nga nënkryetari se kështu kanë vendosur qytetarët si paskan vendos qytetarët me bë ti diktaturë këtu sepse ne nuk po na mundësohet me u përfaqësua, meqenëse keni vendos kështu e duke e ditur arrogancën e  numrave neve nuk na mbetet gjë tjetër veç me e leshu këtë sallë dhe vazhdoni ju si të doni .
z. Ali Tafarshiku : Unë dua të ju rikujtoj pse jeni votua edhe pse e keni shumicën 2 anëtar të ekzekutivit dhe një nga shumica e kuvendit bëjnë 3 dhe nga 5 anëtar fitohet shumica dhe tani me ju mohu e drejta e opozitës me qenë pjesë e këtyre komisioneve kjo është shkeljeje e ligjit dhe e të gjitha praktikave të deritanishme, pse po ndodh e kundërta tani apo ju po doni me ju dhënë këto prona dhe ne do të lëshojmë sallën dhe do të bëjmë ankesë zyrtare në MAPL dhe nuk do të marrim pjesë në seanca dhe punim të kuvendit pa u kthye këto vendime .
Sallën e lëshuan anëtarët e Lëvizjes Vetëvendosje gjithsejtë 9 anëtar sa ishin prezent.
Kryesuesja: Unë  po ju njoftoj se çdo gjë ka shkua sipas procedurave i keni bërë propozimet dhe nuk ju ka mohu askush të drejtën tani ju ftoj të jepni propozimet lidhur me këtë pikë të rendi tët ditës .
z. Teki Shala: U pa nga pikat paraprake se si vepruat ku në komitetit për Komunitet ju dha e drejta partisë më të vogël dhe na u mohua ne  mirëpo jemi të zgjedhur të qytetarëve dhe do të qëndrojmë në sallë por nuk do të marrim pjesë në votim .

z. Robert Marjakaj: LDK po aludojnë disa herë se janë subjekt më i madh ne në Kuvend i kemi nga 4 anëtar dhe nuk mendoj se paraqet problem kjo .
z. Nik Hiseni : Në emër të Aleancës për Ardhmërinë e  Kosovës e propozojmë znj. Albulena Zuka Vokshi .
z. Labehat Sadrija : Në emër të Partisë Demokratike të Kosovës propozojmë z. Bashkim Gashi.
Kryesuesja : Kërkoj që të respektohet kuota gjinore sepse nëse nuk rrespektohet do të kthehet nga MAPL-ja sepse propozimet e ekzekutivit janë z. Ferdinand Kolaj dhe z. Arben Bakalli dhe në emër të shoqërisë Civile është propozuar z. Idriz Daci
z. Labehat Sadrija : Partia Demokratike e Kosovës e tërheq propozimin për z. Bashkim Gashaj dhe e propozojmë znj. Lirianda Sadriaj .
Kryesuesja : E Qes në Votim Themelimin e Komisionit vlerësues për vazhdimin e procedurave për dhënien në shfrytëzim afatgjatë të Pronës së Paluajtshme Komunale, me këtë përbërja z. Ferdinand Kolaj dhe z. Arben Bakalli dhe në emër të shoqërisë Civile është propozuar z. Idriz Daci, znj. Albulena Zuka Vokshi dhe znj. Lirianda Dahsyla , përfaëqsuese të Kuvndit , Kush është Për , Kundër , Abstenim .
Nga anëtarët e pranishëm të Kuvendi të komunës u votua kështu 19 pro , 0, Kundër dhe 0 abstenim. Pas votimit të bërë u miratua ky :
V E N D I M
3. Themelohet Komisioni Vlerësues për vazhdimin e procedurave për Dhënien në Shfrytëzim Afatgjatë të Pronës së paluajtshme Komunale sipas vendimit paraprak për Dhënien në Shfrytëzim Afatgjatë të Pronës së paluajtshme Komunale me numër 01nr.020-37472 të datës 21.07.2016, në parcelën kadastrale 16371/1 Z.K Gjakovë Qytet, me sipërfaqe prej 0.03.56ha, me këtë përbërje : 
6. Z. Arben Bakalli, përfaqësues i Ekzekutivit të Komunës  .

7. Z. Ferdinand Kolaj, përfaqësues i Ekzekutivit të Komunës .

8. Znj. Albulena Zuka-Vokshi, përfaqësuese e  Kuvendit të Komunës .

9. Znj. Lirianda Dahsyla, përfaqësuese e Kuvendit të Komunës .

10. Z. Idriz Daci, përfaqësues i sektorit jo qeveritar .

4. Komisioni Vlerësues për Dhënien në Shfrytëzim Afatgjatë të Pronës së Paluajtshme Komunale ka për detyrë dhe përgjegjësi ti vazhdoj procedurat e filluara sipas njoftimit të datës 05.05.2021 me 01 nr.463/02-11068, në harmoni me Ligjin Nr. 06/L-092 për Dhënien në Shfrytëzim dhe Këmbim të Pronës së paluajtshme Komunale .
5.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
10. Pika e dhjetë e rendit të Ditës: Propozim Vendimi për dhënien në shfrytëzim afatshkurtër të Pronës së Paluajtshme Komunale- Parkingu .
Kryesuesja: Për këtë pikë e kemi Propozim Vendimi për dhënien në shfrytëzim afatshkurtër të Pronës së Paluajtshme Komunale- Parkingu, pastaj në pikën pasuese e kemi formimin e komisionit Vlerësues i cili do të ndjekë procedurat e parapara ligjore për  dhënien në shfrytëzim të kësaj prone, andaj e ftoj e ftoj nënkryetarin e Komunës z. Flamur Fetahaj që ta merr fjalën për ketë pikë  : 
z. Flamur Fetahaj : Për këtë pikë bëhet fjalë për parkingun këtu tek Pallati i kulturës i cili ka qenë dukë u shfrytëzuar me kontratë 10 vjeçare dhe tani i ka skaduar kështu që duhet i ndjekim procedurat dhe të japim prapë në shfrytëzim afatshkurtër deri në 5 vite . 
znj. Mimoza Shala : U tha nga drejtori z. Durim Halilaj se nuk ka pasur opozita përfaqësues as në disa mandate të kaluara , VV-së ka pasur përfaqësues edhe në mandatin e kaluar dhe janë ndarë opozitë , pozitë gjithmonë ka pasur kështu dhe me logjikën e juaj nuk mundeni ju me na lënë jashtë përfaqësimit në këto komisione sepse ne e kemi kuotën tonë ne jemi subjekti dytë në Kuvend e kemi vetëm një anëtar më pak si ka mundësi me ndodh kjo  .
z. Durim Halilaj: Kjo mund të sqarohet edhe me shembullin e nivelit Qendror kështu veprohet edhe atje gjithashtu edhe nga viti 2013 e deri në viti 2017 subjekti i jon politik nuk ka qenë i përfaqësuar në asnjë ndërmarrje Publike 

Kryesuesja : Kërkoj falje për ndërhyrjen sepse nuk është në rregull me këto ndërhyrje andaj jemi tek pika e 10 dhe meqenëse nuk ka diskutime të tjera e qes në votim Vendimi për dhënien në shfrytëzim afatshkurtër të Pronës së Paluajtshme Komunale- Parkingu . E qes në Votim Kush Është Për , Kundër , Abstenim .
Nga anëtarët e pranishëm të Kuvendi të komunës u votua kështu 19 pro , 0, Kundër dhe 0 abstenim. Pas votimit të bërë u miratua ky :
V E N D I M

Paraprak për 
Dhënien në shfrytëzim të pronës Komunale  
1. Kuvendi i Komunës së Gjakovës miraton vendimin paraprak për dhënien në shfrytëzim afatshkurtër të Pronës së Paluajtshme Komunale me nr. të parcelës : P-70705029-00468-24, me sipërfaqe prej 3185m2,  Zona Kadastrale Gjakovë-Qytet, në Pronësi të Komunës së Gjakovës .

2. Afati kohor për dhënien në shfrytëzim të pronës së paluajtshme Komunale parkingu është afatshkurtër në kohëzgjatje prej pesë (5) viteve .

3. Qëllimi i dhënies në shfrytëzim të Pronës –Parkingut të cekur në pikën 1 të këtij vendimi është funksionalizimi dhe përfitim Ekonomik i Komunës nga Pronat Komunale .

4.Procedura për dhënien e pronës së paluajtshme të Komunës në shfrytëzim afatshkurtër realizohet përmes ankandit publik në harmoni me Ligjin Nr. 06/L-092 për Dhënin në Shfrytëzim dhe Këmbim të Pronës së Paluajtshme të Komunës.

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
11. Pika e njëmbëdhjete e rendit të Ditës: Propozim Vendimi për Themelimin e Komisionit vlerësues për dhënien në shfrytëzim të Pronës së Paluajtshme Komunale- Parkingu .
Kryesuesja: Për këtë pikë e kemi Propozim Vendimi për Themelimin e Komisionit vlerësues për dhënien në shfrytëzim të Pronës së Paluajtshme Komunale- Parkingu, pra bëhet fjalë për pronën që u diskutua në pikën paraprake ligji për dhënien ne pronës në shfrytëzim i parasheh qartë se ky komision duhet ti ketë 5 anëtar dy nga Ekzekutivi i komunës 2 nga Kuvendi i Komunës dhe 1 nga shoqëria Civile , andaj ju ftoj që ti bëni propozimet  .

E hapi diskutimin për ketë pikë dhe ju ftoj që ti paraqiteni Propozimet e juaja .
z. Nik Hiseni : Në Emër të Aleancës për Ardhmërinë e Kosovës e propozoj znj. Teuta Pallaska Milla .
z. Labehat Sadrija : Në emër të Partisë Demokratike të Kosovës propozojmë z. Bashkim Gashaj ..
Kryesuesja: Nga Ekzekutivi janë Shkumbim Kastrati dhe znj. Adelina Shehu Kola , ndërsa nga shoqëria Civile është i propozuar z, Arbër Xharra 

Kryesuesja : E Qes në Votim Themelimin e Komisionit vlerësues për dhënien në shfrytëzim të Pronës së Paluajtshme Komunale- Parkingu .
me këtë përbërja Ekzekutivi janë Shkumbim Kastrati dhe znj. Adelina Shehu Kola nga shoqëria Civile është i propozuar z, Arbër Xharra,  znj. Teuta Pallaska Milla,  Bashkim Gashaj, Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 19 pro , 0, Kundër dhe 0 abstenim. Pas votimit të bërë u miratua ky :
V E N D I M
6. Themelohet Komisioni Vlerësues për Dhënien në Shfrytëzim Afatshkurtër të Pronës Komunale Parkingu në parcelën Nr. P-70705029-00468-24, me sipërfaqe prej 3185m2,  Zona Kadastrale Gjakovë-Qytet, me këtë përbërje : 
11. Znj. Adelina Shehu –Kola, përfaqësuese e Ekzekutivit të Komunës  .

12. Z. Shkumbim Kastrati, përfaqësues i Ekzekutivit të Komunës .

13. Znj. Teuta Pallaska-Milla, përfaqësuese e Kuvendit të Komunës .

14. Z. Bashkim Gashaj,  përfaqësues i Kuvendit të Komunës .

15. Z. Arbër Xharra, përfaqësues i sektorit jo qeveritar .

7. Komisioni Vlerësues për Dhënien në Shfrytëzim Afatshkurtër të Pronës Komunale ka për detyrë dhe përgjegjësi që ti zhvilloj procedurat e parapara me Ligjin Nr. 06/L-092 për Dhënien në Shfrytëzim dhe Këmbim të Pronës së paluajtshme Komunale për pronën e cekura në pikën 1 të këtij vendimi për të cilin është nxjerrë vendimi paraprak nga Kuvendi i Komunës. 
8.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

12. Pika e dymbëdhjetë e rendit të Ditës: Kërkesa e DUMM-së për Shfrytëzimin – Servitutin në pronën Publike me karakter Rrugë Publike, për Zhvendosjen dhe Zgjerimin e rrjetit elektro energjetik të tensionit të mesëm .

Kryesuesja: Për këtë pikë e kemi Kërkesa e DUMM-së për Shfrytëzimin – Servitutin në pronën Publike me karakter Rrugë Publike, për Zhvendosjen dhe Zgjerimin e rrjetit elektro energjetik të tensionit të mesëm , meqenëse këtu prezent e kemi Zyrtaren  Drejtorisë për Urbanizëm znj. Elida Bejtullahu e ftojmë që të merr fjalën dhe të bëjë prezantimin e  kësaj pikë .
znj. Elida Bejtullahu : Bazuar në Ligjin Nr 05/L-148për energji Kompania KEDS ka parashtruar 21 kërkesa për DUMM-së për dhënien e pëlqimit për rekonstruimin e rrjetit elektroenergjitë në Komunën e  Gjakovës të cilat kërkesa përfshijnë rekonstruimin e LP(6 kërkesa për tensionin e mesëm) dhe rekonstruimin e rrjetit të Tensionit të ulët me tensionin e mesëm ( tensionin e ulët dhe të mesëm me 15 kërkesa) së bashku me stabilimentet ekzistuese  por edhe ngritjen e stabilimenteve të reja .

Nga trajtimi i përgjithshëm i kërkesave të parashtruara rezulton se përveç stabilimenteve të rrjetit ekzistues kemi zhvendosjen e rrjetit ekzistues të MS-së apo rrjetit të ri TM dhe UT-së duke krijuar korridore të reja infrastrukturore dhe atë në prona publike me kulturë rrugë publike të kategorive të ndryshme (nacionale, regjionale Lokale dhe urbane) Me dislokimin dhe pozicionimin e rrjetit elektroenergjetik në brez të rrugëve publike në zonat e banuara me karakter fshat apo qytet krijohet shfrytëzimi i trasesë (shtyllave) së përbashkëta për dy tensione. Bazuar në Ligjin nr.05/L-184 për energjinë dhe Ligjin Nr. 04/L-174 për planifikimin Hapësinor krijimin e korridoreve të reja infrastrukturore fitohet e drejta e servitutit  në hapësirat e trasesë ku kalon e njëjta.
Kryesuesja : E qes në Votim Kërkesa e DUMM-së për Shfrytëzimin – Servitutin në pronën Publike me karakter Rrugë Publike, për Zhvendosjen dhe Zgjerimin e rrjetit elektro energjetik të tensionit të mesëm .

Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 19 pro , 0, Kundër dhe 0 abstenim. Pas votimit të bërë u miratua ky :
V e n d i m

1. Aprovohet kërkesa e Drejtorisë për urbanizëm dhe Mbrojtje të Mjedisit për lejimin e shfrytëzimit dhe krijimin e servitutit në pronën komunale në brezat e rrugëve Publike Lokale sipas projekteve të KEDS, me qëllim  të zgjerimit dhe zhvendosjes  së rrjetit ekzistues nga traseja aktuale e tensionit të Mesëm, rekonstruimin e LP (6 kërkesa për tensionin e  Mesëm), dhe rekonstruimin e rrjetit të tensionit të ulët me tensionin e Mesëm ( 15 kërkesa për tensionin e Ulët dhe të Mesëm) së bashku me stabilimentet ekzistuese por edhe ngritjen e stabilimenteve të reja .

2. Lejohet Shfrytëzimi dhe krijimin e servitutit në pronën komunale në brezat e rrugëve Publike Lokale sipas listës për “rekostruim (Zhvendosjen e LP, zgjerim i rrjetit  të LP-së të TM dhe rekonstruim i Tu-së) . 

· Meje1(Lapidari).................................................................................351/03-10856

· Dallashaj-Dobroshi.............................................................................351/03-10859

· Janosh.................................................................................................351/03-10866

· Shoshi Skivjan ( deri tek ferma e Pulave ).........................................351/03-10861

· Madaj 2 ..............................................................................................351/03-13979

· Kusari 1 ( me Pjetershan) ...................................................................351/03-13977

· Janosh NEW TR1 ...............................................................................351/03-13973

· Janosh NEW TR2 ...............................................................................351/03-18562

Lista për “Rekonstruimin (zhvendosjen e linjës )dhe zgjerimin e larg përçueseve 10/20kv-Tensioni i Mesëm”. 

· LP Bishtazhini .................................................................................351/03-10871

                       (përfshin fshatrat Raçë, Pjetërshan, Smaç, Rogovë, Kushavec, Bishtazhin, Lipovec  dhe Gërçinë ).

· LP Ura e Terezive ..............................................................................351/03-10872

(Përfshin fshatrat:Smaq, Ujz, Rogova I dhe IIdhe pjesërisht, Marmull, Damjan, dhe bordosanë).

· LP Ponoshec........... ..............................................................................351/03-10869

(Përfshin fshatrat: Devë , Duzhnje, Babaj Bokës, Popoc, Ponashec dhëmborinë).

· LP Dobrosh  .................................................................................351/03-13972

 (Përfshin fshatrat: Meje, Rracaj, Sheremet, Dobrosh, Molliq, Brovinë, dhe Botushë).

· LP Linja 1   .................................................................................351/03-13968

(Përfshin fshatrat: Skivjan, Planqor, Dujakë, Hereç, Osek Pashë, Trakaniq, Novosellë dhe Firajë).

· LP Linja 2    .................................................................................351/03-13966

(Përfshin fshatrat: Palabardh Sopot, Zhdredh, Meqe, Cermjan, gërgoc, Zhabel dhe Kralan).

3. Lidhur me kohëzgjatjen  e të drejtës së servitutit, e njëjta do të rregullohet sipas dispozitave Ligjore që rregullojnë këtë të drejtë.

4. Autorizohen organet e administratës komunale që të ndjekin procedurat ligjore për zbatimin e këtij vendimi sipas shënimeve të cekur në pikën e 1dhe 2 të këtij vendimi. 

5. Ky vendim  hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal, si dhe 7 ditë pas  publikimit në gjuhë zyrtare në web faqen e Komunës  .  

13. Pika e trembëdhjetë e rendit të ditës : Kërkesë për dhënien në shfrytëzim të  pjesëve të pronës Publike për vendosjen e trafo stacioneve dhe stabilimenteve shpërndarëse të rrjetit elektro energjetik të tensionit të mesëm dhe të ultë  .
Kryesuesja: Edhe për këtë pikë e kemi Kërkesë për dhënien në shfrytëzim të  pjesëve të pronës Publike për vendosjen e trafo stacioneve dhe stabilimenteve shpërndarëse të rrjetit elektro energjetik të tensionit të mesëm dhe të ultë, meqenëse këtu prezent e kemi Zyrtaren  Drejtorisë për Urbanizëm znj. Elida Bejtullahu e ftojmë që të merr fjalën dhe të bëjë prezantimin e  kësaj pikë.
znj. Elida Bejtullahu: Bazuar në Ligjin Nr. 05/L-148për energji Kompania KEDS ka parashtruar 21 kërkesa për DUMM-së për dhënien e pëlqimit për rekonstruimin e rrjetit elektro energjitë në Komunën e  Gjakovës të cilat kërkesa përfshijnë rekonstruimin e LP(6 kërkesa për tensionin e  mesëm) dhe rekostruimin e rrjetit të Tensionit të Ulët me tensionin e mesëm ( tensionin e ulët dhe të mesëm me 15 kërkesa) së bashku me stabilimentet ekzistuese  por edhe ngritjen e stabilimenteve të reja .
Nga trajtimi i përgjithshëm i kërkesave të parashtruara rezulton se përveç stabilimenteve të rrjetit ekzistues kemi zhvendosjen e rrjetit ekzistues të MS –së apo rrjetit të ri TM dhe UT-së duke krijuar korridore të reja infrastrukturore dhe atë në prona publike me kulturë rrugë publike të kategorive të ndryshme ( nacionale , regjionale Lokale , dhe urbane ) si dhe zhvendosjen e trafostacioneve 

Dhe vendosjen e stabilimenteve të reja shtesë (përfshihen stabilimentet shpërndarëse dhe trafostacionet e formave të ndryshme )të cilat po ashtu janë planifikuar në hapësirat publike me karakter rrugë publike. Bazuar në Ligjin nr.05/L-184 për energjinë dhe Ligjin Nr. 04/L-174 për planifikimin Hapësinore krijimin e korridoreve të reja infrastrukturore fitohet e drejta e servitutit  në hapësirat e trasesë ku kalon e njëjta .  
Kryesuesja : E qes në Votim Kërkesë për dhënien në shfrytëzim të  pjesëve të pronës Publike për vendosjen e trafo stacioneve dhe stabilimenteve shpërndarëse të rrjetit elektro energjetik të tensionit të mesëm dhe të ultë. Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 20 pro , 0, Kundër dhe 0 abstenim. Pas votimit të bërë u miratua ky :
V e n d i m

1. Aprovohet kërkesa e Drejtorisë për Urbanizëm dhe Mbrojtje të Mjedisit për dhënien në shfrytëzim të  pjesëve të pronës Publike Lokale (Komunale) për vendosjen e trafo stacioneve dhe stabilimenteve të reja shpërndarëse të rrjetit elektro energjetik të tensionit të mesëm dhe të ultë, për rehabilitimin e rrjetit ekzistues dhe zhvendosjen apo zgjerimin  (rrejt i ri ) i rrjetit ekzistues të TM-së dhe TU-së. 

2. Lista e projekteve (kërkesave) për Rekonstruim (zhvendosje e linjës) dhe zgjerimi i Larg Përçuesve 10/20kv – Tension i Mesëm” pjesë e të cilave projekte janë zhvendosja e trafostacioneve  ekzistuese dhe vendosje të stabilimenteve të reja shpërndarëse:

· LP DOBROSHI..................................................................................
351/03-13972 ( përfshinë fshatrat Meje, Rracaj, Sheremet, Dobrosh, Molliq, Brovinë dhe Botushë );

· LP DOBROSHI..................................................................................
351/03-38097 (ndryshim i lokacionit të stabilimentetit sipas kërkesës me nr.351/03-13972 );

· LP DOBROSHI. – Madanaj 2............................................................
351/03-13979;

· LINIJA 1
.....................................................................................
351/03-13968 (përfshinë fshatrat Skivjan, Plançor, Dujakë, Hereç, Osek Pashë, Trakaniq, Novosellë dhe  Firajë);

· LINIJA 2 
....................................................................................
351/03-13966

(përfshinë fshatrat Palabardh, Sopot, Zhdrellë, Meqe, Cërmijan, Gërgoc, Zhabel dhe  Kralan); 

· LINIJA 2 
....................................................................................
351/03-38096

(ndryshim i lokacioneve të stabilimentetve sipas kërkesës me nr.351/03-13966 );

· LP PONOSHEC - NEC......................................................................
351/03-13976

· LP BISTRAZHINI -  KUSAR 1 .......................................................

351/03-13977

LISTA E PROJEKTEVE  ( KËRKESAVE  ) PËR "Rekonstruim ( zhvendosje e LP, zgjerim I rrjetit te LP-së të TM dhe  rekonstruim i  TU-së )":


· NEW TR HEREQ 1  ........................................................................

351/03-13974

LISTA E LOKACIONEVE  PËR VENDOSJEN E STABILIMENTEVE ( zhvendosje dhe stabiliment- trafostacion  i ri) pjesë e projekteve të lartë listuara:

1. LP DOBROSH,  pjesë e parcelës me  nr .P-70705041-00015-0  Z.K. Kodra e Hutit

( pronë shoqërore-rrugë publike ), zhvendosje e trafostacionit ekzistues   10 ( 20)/04  kV  “ Rrypaj 1 “ - lokacioni në rrugën Martirët e Rrypajt   në  sipërfaqe prej  9.0m² ;

2. LP DOBROSH, pjesë e parcelës me  nr.P-70705053-00209-0  Z.K. Orize ( pronë shoqërore-rrugë publike ) stabiliment i ri shpërndarës  tipi A1- lokacioni në rrugën Martirët  Sokoli  në sipërfaqe prej  34.0m²;

3. LP DOBROSHI - MADANAJ 2 pjesë e parcelës me  nr.P-70705041-00824-0 Z.K. Kodra e Hutit  ( pronë shoqërore-rrugë publike ), zhvendosje e trafostacionit ekzistues 10 ( 20)/04  kV “ Madanaj 2 “, lokacioni në rrugën Frashni  në  sipërfaqe prej  9.0m² ;

4. LINIJA 1, pjesë e parcelës me   nr. P-70705014-00487-0 Z.K. Novosell e epërme  ( pronë shoqërore-rrugë publike ) stabiliment i ri shpërndarës  tipi B1 -Lokacioni tek kryqëzimi ( rreth rrotullimi ) i rrugëve Drane Bojaxhiu, Gjergj Kastrioti dhe  1 Maji 1999 në  sipërfaqe prej  34.0m²;

5. LINIJA 1, pjesë e parcelës me nr. P-70705027-00957-0 Z.K. Dujakë   ( pronë shoqërore-rrugë publike ) stabiliment i ri shpërndarës  tipi B1 - Lokacioni tek kryqëzimi i rrugës lokale “ Shkolla” me rrugën regjionale “Luftëtarët e Dujakës” në sipërfaqe prej  34.0m²;  

6. LINIJA 2, pjesë e parcelës me nr,P-70705005-01333-0 Z.K. Bec ( pronë shoqërore-rrugë publike ) zhvendosje e trafostacionit ekzistues   10 ( 20)/04  kV  “ TS Bec te Ukaj “ - lokacioni në rrugën Prek Kolaj e Kolë  Ukaj   në  sipërfaqe prej  9.0m² ;

7. LINIJA 2, pjesë e parcelës me nr,P-70705005-01293-1 Z.K. Bec ( pronë shoqërore-rrugë publike ) stabiliment i ri shpërndarës  tipi B -Lokacioni  në rrugën Pjetër Hasanaj në sipërfaqe prej  34.0m²;

8. LINIJA 2, pjesë e parcelës me nr,P-70705031-01007-0 Z.K. Zhabel ( pronë shoqërore-rrugë publike ) zhvendosje e trafostacionit ekzistues   100  kV A “ Bare e Madhe  “ - lokacioni në rrugën Arif Hyseni   në  sipërfaqe prej  9.0m² ;

9. LINIJA 2, pjesë e parcelës me nr,P-70705017-00611-0 Z.K. Gërgoc ( pronë shoqërore-rrugë publike ) zhvendosje e trafostacionit ekzistues   160  kV A “ Gërgoc 1 te shkolla  “ - lokacioni në rrugën Fazli e Kamer Nimani   në  sipërfaqe prej  9.0m² ; 

10. LINIJA 2, pjesë e parcelës me nr,P-70705076-00441-0 Z.K. Qerim  ( pronë shoqërore-rrugë publike ) zhvendosje e trafostacionit ekzistues   400  kV A “ TS Lagja Shqiponja  “ - lokacioni në rrugën Sadri Zeneli   në  sipërfaqe prej  27.0m² ;

11. LP PONOSHEC - NEC, pjesë e parcelës me nr.P-707015073-01119-0 Z.K. Smolicë  ( pronë shoqërore-rrugë publike )- zhvendosje e trafostacionit ekzistues   10 ( 20)/04  kV  “ Nec “ - lokacioni në rrugët Marash Merturi – Epopeja e UÇK,   në  sipërfaqe prej  9.0m² ;

12. LP BISTRAZHINI -  KUSAR 1, pjesë e parcelës me nr,P-70705057-02117-0 Z.K. Pjetërshan  ( pronë shoqërore-rrugë publike ) zhvendosje e trafostacionit ekzistues   10 ( 20)/04  kV  “ Kusar 1 “ - lokacioni në rrugën Shpella e Kusarit   në  sipërfaqe prej  9.0m²;

13. NEW TR HEREQ 1, pjesë e parcelës me numër  P-70705030-00408-0Z.K.Hereq ( pronë shoqërore-rrugë publike )- ndërtim i trafostacionit të ri  10 ( 20)/04  kV / 100kVA - lokacioni në rrugët Agim Metaj,   në  sipërfaqe prej  9.0m² ;
3. Kohëzgjatja e shfrytëzimit të pjesëve të paluajtshmerivë të lartë listuar është 15 vite me të drejtë vazhdimi, ndërsa kompensimi për shfrytëzimin do të definohet me Kontratën mbi shfrytëzimin bazuar në legjislacionin lokal / rregulloret Komunale në fuqi.

4. Autorizohen organet e administratës komunale që të ndjekin procedurat ligjore për zbatimin e këtij vendimi sipas shënimeve të cekur në pikën e 1dhe 2 të këtij vendimi. 
5. Ky vendim  hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal, si dhe 7 ditë pas  publikimit në gjuhë zyrtare në web faqen e Komunës  . 

14. Pika e katërmbëdhjetë e rendit të Ditës: Shqyrtimi i kërkesë për Pezullimin e taksës për pije alkoolike për vitin 2022 në Komunën e Gjakovës
Kryesuesja: Për këtë pikë të rendit të ditës  e kemi kërkesën për pezullimin e taksës për pijet alkoolike i njëjti vendim ka qenë edhe në vitin e kaluar kjo ka ardhur si pasoj e gjendjes së shkaktuar nga Pandemia Covid 19 , andaj e ftoj drejtorin e Drejtorisë për Punë Inspektuese z. Hysni Muhadri që ta merr fjalën lidhur me këtë pikë.
z. Hysni Muhadri : Duke e pasur parasysh gjendjen ekonomike në të cilën ndodhet Kosova dhe në veçanti bizneset ekonomike kemi propozuar që të bëhet pezullimi i taksës për Pije alkoolike për të gjitha bizneset në Komunën e Gjakovës andaj kërkoj nga ju që të mbështetni këtë vendim .
E hapi diskutimin për ketë pikë .

z. Agustin Shala : Unë e përkrahi këtë propozim , por kërkoj që të hekët edhe taksa për kushte Higjenotekniko Sanitare që deri më tani ka qenë vetëm kur të regjistrohet biznesi por tani ishte bërë që të paguhet çdo tri vite andaj kërkoj që të hiqet dhe të mbetet si ka qenë deri më tani . 
z. Hekuran Hoxha : Pajtona plotësisht që të pezullohet taksa për pijet alkoolike por meqenëse gastronomia ka pësuar dëme më së shumti nga Pandemia propozoj që të lirohen edhe në këtë vit nga taksa për shfrytëzimin hapësirave Publike .

z. Durim Halilaj: Për sa i përket hapësirave Publike  nuk jemi duke i grumbulluar që dy vite për hapësirat publike ndërsa për çështjen e taksës për kushtet higjenotekniko sanitare është e caktuar me rregullore dhe duhet të punohet në atë rregullore .

Kryesuesja : E qes në Votim kërkesë për Pezullimin e taksës për pije alkoolike për vitin 2022 në Komunën e Gjakovës. Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 20 pro , 0, Kundër dhe 0 abstenim. Pas votimit të bërë u miratua ky :
V E N D I M
1.  Miratohet kërkesë për Pezullimin e Taksës për çertifikimin e punës me  pije Alkoolike për vitin 2022 në Komunën e Gjakovës .

2.   Pezullohet taksa për çertifikimin e punës me pijet alkoolike për vitin 2022 e cila është e përcaktua me rregulloren 01.Nr.011-43963 e datës 06.07.2015 .
3.  Qëllimi i këtij pezullimi është ndihmesa për sektorin e gastronomisë në tejkalimin e pasojave të  shkaktuar nga Pandemia  Covid 19 .

4.  Pezullim i taksës së përcaktuar në pikën 1 dhe 2 të këtij vendimi vlen vetëm  për vitin 2022 . 

5.   Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

15. Pika e pesëmbëdhjetë e rendit të Ditës: Themelimi i Komisionit Komunal të aksionarëve për Ndërmarrjen Publike Komunale KRM “Çabrati “ SH. A Gjakovë.

Kryesuesja: Për këtë pikë e kemi Themelimi i Komisionit Komunal të aksionarëve për Ndërmarrjen Publike Komunale KRM “Çabrati “ SH. A Gjakovë, sipas ligjit për ndërmarrjet Publike komisioni Komunal i aksionareve i ka 3 anëtar  një emërohet nga Kryetari i Komunës dhe 2 nga Kuvendi i komunës  tani kërkohen propozimet dhe është e nevojshme që së paku një femër të jetë anëtar e këtij komisioni, andaj e hapi diskutimi dhe kërkoj që të bëni Propozimet për dy anëtarët e këtij komisioni .  
z. Flamur Fetahaj: Nga ekzekutivi është propozuar z. Durim Halilaj.

z. Nik Hyseni : Nga Grupi për Aleanca për Ardhmërinë e Kosovës propozojmë znj. Ermira Mehmeti.
z. Labehat Sadija : Nga Partia Demokratike e Kosovës propozohet z. Bashki Gashaj.
Kryesuesja : E qes në Votim Themelimi i Komisionit Komunal të aksionarëve për Ndërmarrjen Publike Komunale KRM “Çabrati “ SH. A Gjakovë, sipas kësaj përbërje z. Durim Halilaj, znj. Ermira Mehmeti , z. Bashki Gashaj Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 20 pro , 0, Kundër dhe 0 abstenim. Pas votimit të bërë u miratua ky :
V E N D I M 

1. Formohet Komisioni Komunal i Aksionarëve për Ndërmarrjen Publike Lokale KRM “Çabrati “ SH. A Gjakovë,  në këtë përbërje:
1. z. Durim Halilaj, i emëruar nga Kryetari  i  Komunës.

2. znj. Ermira Mehmeti, përfaqësuese e Kuvendit .
3. z. Bashkim Gashaj, përfaqësues i Kuvendit .
2. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

16. Pika e gjashtëmbëdhjeta e rendi të ditës: Themelimi i Komisionit Komunal të aksionarëve për Ndërmarrjen Publike Komunale “Stacioni i Autobusëve” SH. A Gjakovë.

Kryesuesja: Për këtë pikë e kemi Themelimi i Komisionit Komunal të aksionarëve për Ndërmarrjen Publike Komunale “Stacioni i Autobusëve” SH. A Gjakovë. Edhe kjo pikë sikurse pika paraprake ku   sipas ligjit për ndërmarrjet Publike komisioni Komunal i aksionareve i ka 3 anëtar  një emërohet nga Kryetari i Komunës dhe 2 nga Kuvendi i komunës, Kryetari i ka emëruar z. Flamur Fetahaj, dhe tani kërkohen edhe dy anëtar nga Kuvendi i Komunës, është e nevojshme që së paku një femër të jetë anëtar e këtij komisioni, andaj e hapi diskutimi dhe kërkoj që të bëni Propozimet për dy anëtarët e këtij komisioni

znj. Krenare Bushaj: Në emër të Partisë Shqiptare Demokristiane propozojmë z. Besim Ndau
z. Nik Hyseni : Nga Grupi për Aleanca për Ardhmërinë e Kosovës propozojmë znj. Albulena Zuka Vokshi.
Kryesuesja : E qes në Votim  Themelimi i Komisionit Komunal të aksionarëve për Ndërmarrjen Publike Komunale “Stacioni i Autobusëve” SH. A Gjakovë sipas këtyre propozimeve Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 20 pro , 0, Kundër dhe 0 abstenim. Pas votimit të bërë u miratua ky :
V E N D I M 

1. Formohet Komisioni Komunal i Aksionarëve për Ndërmarrjen Publike Lokale “Stacioni i Autobusëve” SH. A Gjakovë, në këtë përbërje:
1. z. Flamur Fetahaj, i emëruar nga Kryetari  i  Komunës.

2. znj. Albulena Zuka -Vokshi , përfaqësues i Kuvendit .
3. z. Besim Ndau, përfaqësues i Kuvendit .
2. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

17 Pika e shtatëmbëdhjeta e rendi tët ditës :Themelimi i Komisionit Komunal të aksionarëve për Ndërmarrjen Publike Komunale “Ngrohtorja e Qytetit
Kryesuesja: Për këtë pikë e kemi Themelimi i Komisionit Komunal të aksionarëve për Ndërmarrjen Publike Komunale “Ngrohtorja e Qytetit .

Edhe kjo pikë sikurse pikat paraprake  sipas ligjit për ndërmarrjet Publike komisioni Komunal i aksionareve i ka 3 anëtar  një emërohet nga Kryetari i Komunës dhe 2 nga Kuvendi i komunës andaj Kryetari i ka emërtua anëtarin e këtij komisioni znj. Adea Roka dhe tani kërkohen edhe dy anëtar nga Kuvendi i Komunës,  andaj e hapi diskutimi dhe kërkoj që të bëni Propozimet për dy anëtarët e këtij komisioni

z. Nik Hyseni : Nga Grupi për Aleanca për Ardhmërinë e Kosovës propozojmë z. Shpend Bajrami .
z. Labehat Sadija : Nga Partia Demokratike e Kosovës propozohet znj. Liridon Dula .

Kryesuesja : E qes në Votim Themelimi i Komisionit Komunal të aksionarëve për Ndërmarrjen Publike Komunale “Ngrohtorja e Qytetit sipas propozimeve Kush Është Për , Kundër , Abstenim .Nga anëtarët e pranishëm të Kuvendi të komunës u votua kështu 20 pro , 0, Kundër dhe 0 abstenim. Pas votimit të bërë u miratua Ky : 
V E N D I M 

1. Formohet Komisioni Komunal i Aksionarëve për Ndërmarrjen Publike Lokale , “Ngrohtorja e Qytetit “  SH. A  Gjakovë, në këtë përbërje:
1. znj. Adea Roka , e emëruar nga Kryetari  i  Komunës.

2. z. Shpend Bajrami, përfaqësues i Kuvendit .
3. z. Liridon Dula, përfaqësues i Kuvendit .
2. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

Kryesuesja : E shpalli të mbyllur këtë takim dhe mirë u pafshim në takimin e radhës .   
Mbledhja u  shpall e mbyllur  në ora 14: 40.
      Procesmbajtës                                                                                   Kryesuesja e  Kuvendit
      ____________                                                                                      ________________

      Burim Bajrami                                                                                  znj. Arbënesha Kuqi 

